
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
	1. . Կադաստրի կոմիտե (կարծիք)
	20 նոյեմբերի 2025թ.

	
	Գրություն N ՍԹ/21551-25

	Ի պատասխան Ձեր 2025 թվականի նոյեմբերի 12-ի N 1/17.1/12707-2025 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն` ՀՀ, Տավուշի մարզ, Բերդ համայնք, քաղաք Բերդ, Այգեստան փողոց, 2/2 հասցեում գտնվող 11-002-0096-0020 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.0703 հա մակերեսով հողամասի նկատմամբ գրանցված է Հայաստանի Հանրապետության ընդհանուր բաժնային սեփականության իրավունքը, իսկ 208.45 քմ կառավարչական շենքի նկատմամբ՝ սեփականության իրավունքը, և շենքի պահպանման ու սպասարկման համար անհրաժեշտ (հատկացված) 0.0703 հա մակերեսով հողամասի և շենքի ընդհանուր բաժնային սեփականության նկատմամբ անշարժ գույքի սեփականատիրոջ բաժնեմասը կազմում է 20468/47811 (անշարժ գույքի նկատմամբ իրավունքների պետական գրանցման N 12082020-11-0052 վկայական): Հաշվի առնելով վերոգրյալը՝ առաջարկում ենք Նախագծի 1-ին կետում ներառել նաև ընդհանուր բաժնային սեփականություն հանդիսացող Հայաստանի Հանրապետության բաժնեմասը:
   Միաժամանակ հայտնում ենք, որ 11-002-0096-0020 կադաստրային ծածկագրով հողամասը տեղադրված է կադաստրային քարտեզում 0.069814 հա մակերեսով, և անշարժ գույքի նկատմամբ իրավունքների պետական գրանցման N 12082020-11-0052 վկայականով գրանցված մակերեսի և կադաստրային քարտեզում նշված մակերեսի միջև առկա տարբերությունը ՀՀ կառավարության 2021 թվականի ապրիլի 29-ի Կադաստրային քարտեզում հայտնաբերված սխալների ուղղման կարգը սահմանելու մասին» N 698-Ն որոշման N 3 հավելվածով սահմանված թույլատրելի սխալի սահմաններում է, սակայն ըստ կադաստրային քարտեզի և կադաստրային գործում ներառված հողամասի հատակագծի՝ առկա են որոշակի անհամապատասխանություններ հողօգտագործման սահմանների (ուրվագծի և գծային չափերի) միջև, հետևաբար առաջարկում ենք 11-002-0096-0020 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել
WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
	1. Ընդունվել է։
Նախագծում ներառվել է դրույթ, այն մասին, որ շենքի պահպանման ու սպասարկման համար անհրաժեշտ (հատկացված) 0.0703 հա մակերեսով հողամասի և շենքի ընդհանուր բաժնային սեփականության գույքի նկատմամբ Հայաստանի Հանրապետության բաժնեմասը կազմում է 20468/47811։
2․ Ընդունվել է։
11-002-0096-0020 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով հետագայում սահմանված կարգով կներկայացվի
WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:

	2. Տարածքային կառավարման և ենթակառուցվածքների նախարարություն (կարծիք)
	21 նոյեմբերի 2025թ.

	
	Գրություն N ԴԽ//40197-2025 

	Ի պատասխան Ձեր 12․11․2025թ․ թիվ 1/17․1/12707-2025 գրության` «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկում ենք նախագծում լրացնել սեփականության իրավունքի գրանցման վկայականում առկա սեփականատիրոջ բաժնեմասի վերաբերյալ տեղեկատվությունը։
	Ընդունվել է։
Նախագծում ներառվել է դրույթ, այն մասին, որ շենքի պահպանման ու սպասարկման համար անհրաժեշտ (հատկացված) 0.0703 հա մակերեսով հողամասի և շենքի ընդհանուր բաժնային սեփականության գույքի նկատմամբ Հայաստանի Հանրապետության բաժնեմասը կազմում է 20468/47811։


	3. Ֆինանսների նախարարություն (կարծիք)
	25 նոյեմբերի 2025թ.

	
	Գրություն N 01/9-2/26685-2025

	Ի պատասխան Ձեր 12.11.2025թ. N 1/17.1/12707-2025 գրության՝ ՀՀ կառավարության Անշարժ գույք հետ վերցնելու և ամրացնելու մասին» որոշման նախագծի վերաբերյալ հայտնում ենք, որ դիտողություններ և առաջարկություններ չունենք:
	Ընդունվել է ի գիտություն։




